
VIVENDA E SOLO GALEGA

CONVENIO DE COLABORACION ENTRE O INSTITUTO GALEGO DA VIVENDA E SOLO E
O CONSELLO DA AVOGACIA GALEGA PARA PRESTAR UN SERVIZO DE
ASESORAMENTO E ORIENTACION XURIDICA EN MATERIA DE VIVENDA

REUNIDOS

Dunha parte, Angeles Vazquez Mejuto, Conselleira de Medio Ambiente, Territorio e
Vivenda, en virtude da atribuciéns que lle confire o Decreto 60/2022, de 15 de maio,
do seu nomeamento (DOG n° 94, do 16 de maio), na sua calidade de presidenta do
Instituto Galego da Vivenda e Solo (en adiante, IGVS), sequndo o artigo 4 do
Decreto 97/2014, de 24 de xullo, polo que se establece a estrutura orgdnica do IGVS
(DOG n° 147, do 5 de agosto).

Doutra parte, Lourdes Carballo Fidalgo, en calidade de presidenta do Consello da
Avogacia Galega (en adiante, CAG), segundo a eleccidn realizada polo Pleno do Consello
da Avogacia Galega o 22 de xullo de 2022.

MANIFESTAN

PRIMEIRO.- Que é obriga dos poderes publicos garantir o exercicio dos dereitos
fundamentais recofiecidos na nosa Constitucion, entre os que se atopan o dereito a
defensa e a tutela xudicial efectiva, asi como promover as condicions para que a
liberdade e a igualdade dos individuos sexan reais e efectivas, removendo os obstaculos

que impidan ou dificulten a sua plenitude.

SEGUNDO.- Que o IGVS é o organismo auténomo adscrito & Conselleira de Medio
Ambiente, Territorio e Vivenda encargado de realizar a politica de vivenda e solo da
Xunta de Galicia, co fin de garantir os dereitos constitucionais a una vivenda digna e

adecuada, segundo dispdn o artigo 3 da Lei 3/1988, do 27 de abril, de creacién do IGVS,

podendo, para o cumprimento destes fins, establecer convenios con entes publicos ou

privados.

TERCEIRO.- Que o CAG, integrado polos ilustres Colexios da Avogacia da Corufa,
Ferrol, Lugo, Ourense, Pontevedra, Santiago de Compostela e Vigo, ten por finalidade
agrupar e coordinar os colexios integrados nel e asumir a suUa representaciéon nas
cuestions de interese comun perante a Xunta de Galicia e, en xeral, ante calquera
organismo, institucion ou persoa, fisica ou xuridica, en que sexa necesario para o

cumprimento dos seus fins, sen prexuizo da autonomia e competencia de cada colexio.

Conforme o artigo 5.4 dos seus estatutos, entre as suas funciéns atdpase a de
fomentar, crear e organizar institucions, servizos e actividades en relacién & profesién
de avogado, que teflan por obxecto a formacién e perfeccionamento profesional
promocion cultural, a asistencia social e sanitaria, a previsién, a cooperacién e o
mutualismo, o fomento da ocupacién e outras actuacions convenientes, podendo
establecer, para tales fins, os concertos ou acordos mais oportunos coa Administracion

e as instituciéns ou entidades que correspondan.

Que, como consecuencia do anterior, ambas entidades consideran conveniente
colaborar en ofrecer aos cidadans o asesoramento e orientacion xuridica en materia de
vivenda, que non estean comprendidas nas actuacions propias do servizo de asistencia

xuridica gratuita e quenda de oficio.

En virtude do anterior, as partes acordan formalizar o presente convenio de

colaboracidn, o cal se rexerd polas seguintes

CLAUSULAS

PRIMEIRO.- OBXECTO.

O presente convenio ten por obxecto regular a colaboracién entre o IGVS e o CAG, para
os fins de crear os canles de informacién necesarios para procurar que persoas en
situacién de desamparo non perdan a sua vivenda habitual ou, no seu caso, poidan

acollerse aos programas existentes en materia de acceso a vivenda, asi como para
posibilitar que as persoas fisicas propietarias ou usufrutuarias de vivendas que sexan

ocupadas ilegalmente saiban como actuar nestas situaciéns.

A consecucion dos fins do convenio implicard o desenvolvemento das seguintes
actuacions:

1°. A atencion as consultas de persoas propietarias afectadas por unha intrusién non
consentida nas suas vivendas, asi como a persoas en situacién de desamparo en risco
de perda da sua vivenda habitual. Non obstante, en ningun caso se consideran incluidas
dentro do obxecto de este convenio as actuacions propias do servizo de asistencia

xuridica gratuita en quenda de oficio.

2°. A realizacién dun informe sobre as consultas atendidas. Para estes efectos, o CAG
remitira trimestralmente ao IGVS un informe sobre as consultas atendidas, tanto en
materia de perda de vivenda como de ocupacidn ilegal, con especificacidn, neste ultimo

caso, da localidade, rua e numero de vivendas ocupadas.

3°. A realizacién dunha campafa de difusion en medios e redes sociais dos obxectivos

do presente convenio.

SEGUNDO.- OBRIGAS DO CAG

En virtude do presente convenio, 0 CAG asume as seguinte obrigas:

2.1.- O asesoramento e orientacion gratuitos 4 cidadania nas seguintes materias:

2.1.1. Asesoramento e orientacion en todos aqueles aspectos referidos a tramites de
caracter administrativo e xudicial no ambito relacionado cos dereitos e obrigas das
persoas en risco de perder a sla vivenda como consecuencia dun procedemento de
execucién hipotecaria polo impago da renda de aluguer ou por calquera outra
circunstancia imprevista ou sobrevida, sempre que esta vivenda constitia o seu
domicilio habitual e permanente.

2.1.2. Asesoramento sobre & existencia do Programa de atencién 4s persoas en risco de
desafiuzamento, para aos efectos da posta en marcha do protocolo de actuacion

existente entre o dito programa e o IGVS.

2.1.3. Asesoramento e orientacidn as persoas fisicas propietarias ou usufrutuarias que
se vexan afectadas por intrusion non consentida en vivendas, para que saiban como

actuar nestas situacions.

Os servizos de asesoramento atenderanse a través dun sistema de consultas en lifia e
dun numero 900. O desenvolvemento das consultas en lifla implicard a creacién dun
formulario web para ser contestado via correo electrénico polo letrado/a de garda en
24/48 horas, asi como a creacion dun nimero 900 de informacion que sera atendido de
luns a venres, en horario de 10:00 a 14:00 horas e de 16:00 a 20:00 horas, e os sabados,
de 10:00 a 14:00 horas.

A coordinacién e organizacién deste asesoramento sera a cargo do CAG e a prestacion

realizarase por medio de colexios da avogacia de Galicia.

2.2.- A formacién continua en materia de lanzamentos e desafiuzamentos, como
garantia de especializacién para letrados/as adscritos ao servizo e actualizacién da

formacion existente.

2.3.- A remision ao IGVS dun informe sobre as consultas atendidas, tanto en materia de
perda de vivenda como de ocupacién ilegal, con especificacion, neste ultimo caso, da

localidade, ria e numero de vivendas ocupadas.

2.4.- A realizaciéon dunha campafia de difusion nos medios e redes sociais dos

obxectivos do presente convenio.

A revision segundo as eventuais novidades lexislativas ou xurisprudenciais, das guias
informativas para as persoas en risco de perda da sua vivenda habitual e da referida
aos tramites de cardcter administrativo e xudicial no ambito relacionado cos dereitos e
obrigas das persoas propietarias ou usufrutuarias de vivendas ocupadas ilegalmente,
cuxa elaboracién e actualizacién respectivamente foi froito doutro convenio anterior,

serd asumido polo CAG ao seu custo.

TERCEIRO.- OBRIGAS DO IGVS

En virtude do presente convenio, o IGVS asume as seguinte obrigas:

3.1.- Pofier a disposicion do CAG un correo electrénico para a remisién dos informes
previstos na clausula anterior, asi os canles de informacion necesarios para a mellor

consecucion dos obxectivos do convenio.

3.2.- Propoiier grupos de traballo sobre temas relacionados co obxecto do presente
convenio, os cales serdn creados mediante acordo da comisién de seguimento do

convenio.

3.3.- Realizar unha campaifia de difusién en medios e redes sociais dos obxectivos do

presente convenio.

CUARTO.- FINANCIAMENTO E XUSTIFICACION DO GASTO
O IGVS achegard, para sufragar o custo das obrigacidons derivadas do cumprimento
deste convenio, a cantidade maxima de 50.000 euros, impostos excluidos, con cargo &
aplicacidén orzamentaria 08.81.451A.227.99 para 2023.
O servizos prestados polo CAG, ascenderan as seguintes cantidades:
1.- Polos servizos de asesoramento, ata un maximo de 42.640 euros. Esta cantidade
desagregaranse da seguinte forma:
- Garda semanal: 820 euros x 52 semanas: 42.640 euros. Este servizo terd unha
duracion ata o 31 de decembro de 2023 a contar dende a data de efectos do convenio.
2. O importe restante, que ascende a 7.360 € destinarase & infraestrutura, formacion,

difusidn e distribuirase do seguinte modo:

Concepto euros
Formacion confeccion temario e titorias: 3.200
Infraestrutura (lifla 900, aula virtual etc.) 1.400
Difusién (reprografia, redes, etc.) 2.760
Total 7.360

Os servizos de asesoramento, asi como resto de actuacidns xustificaranse mediante a
presentacion da corresponde certificacion de cumprimento das actividades deste
convenio. O CAG realizara a xustificacién do gasto, ben de xeito trimestral ou nunha

Unica xustificacion, en todo caso, antes do 29 de decembro de 2023.

De conformidade co previsto no artigo 4 da Lei 25/2013, de 27 de decembro, de impulso
da factura electrdnica e creacion do rexistro contable de facturas no sector publico, o
aboamento do gasto por parte do IGVS realizarase unha vez emitida por parte do CAG
a correspondente factura electrénica.

Este expediente tramitase como anticipado de gasto ao abeiro da posibilidade prevista
no artigo 1 da Orde do 11 de febreiro de 1998, que regula a tramitacidn anticipada de
expedientes de gasto, modificada respectivamente pola Orde do 27 de novembro de
2000 e pola Orde do 25 de outubro de 2001 e queda condicionado & existencia de
crédito axeitado e suficiente nos orzamentos xerais da Comunidade Auténoma de

Galicia que se aproben para o ano 2023.

QUINTO.- COMISION DE SEGUIMENTO

Constitiuese unha comisién de seguimento, integrada como minimo por un
representante de cada unha das partes, para a adecuada coordinacién, seguimento,
avaliacién e cumprimento do convenio. Esta comisidon reunirase a peticién de calquera
das partes e, polo menos, tres veces ao ano. Ante unha peticion de reunién por escrito
dunha das duas partes, a mesma debera producirse nun prazo non superior a 15 dias
naturais.

As funciéns da comisién de seguimento serdn as seguintes:

- Efectuar o seguimento do grao de cumprimento dos obxectivos do presente convenio,
asi como dos compromisos das partes.

- Resolver as controversias que poidan xurdir na interpretacion e cumprimento do

convenio.

SEXTA.- EFECTOS E VIXENCIA DO CONVENIO
O Convenio producira efectos dende a sua sinatura e estendera a sua vixencia ata o 31
de decembro de 2023.

SETIMA.- CAUSAS DE RESOLUCION
Serdn causas de resolucién do convenio as seguintes:
- O transcurso do prazo de vixencia do convenio.

- O acordo unanime das partes asinantes, manifestado por escrito.

Verificacion: https://sede.xunta.gal/cve

- A imposibilidade legal ou material de continuar co obxecto do convenio.
- O incumprimento das obrigas e compromisos asumidos por parte dalgin dos

asinantes.

OITAVA.- REXIME XURIDICO

O presente acordo ten cardcter administrativo, rexéndose para os seus efectos polas
suas cldusulas e pola Lei 40/2015, do 1 de outubro, de réxime xuridico do sector publico.
Para estes efectos, non lle serd de aplicaciéon a lexislacion de contratos do sector
publico, conforme ao disposto no artigo 6.2 da Lei 9/2017, de 8 de novembro, de
contratos do sector publico, sen prexuizo da aplicacién supletoria dos principios da lei
para resolver as dubidas ou lagoas que se puideran presentar.

Dada a natureza xuridico publica do presente convenio, as controversias que puidesen
xurdir na aplicacién do convenio serdn resoltas pola xurisdicion contencioso

administrativa.

NOVENA.-PROTECCION DE DATOS PERSOAIS

De conformidade co establecido no artigo 14 e seguintes da Lei 19/2013, de 9 de
decembro, de transparencia, acceso a informacion publica e bo goberno, e no artigo 29
da Lei 1/2016, do 18 de xaneiro, de transparencia e bo goberno, os asinantes do
convenio manifestan o seu consentimento para que os datos persoais que constan no
presente convenio e demais especificacidons contidas no mesmo poidan ser publicados
no Portal de Transparencia e Goberno Aberto.

As partes comprométense a tratar os datos persoais que foran postos no seu
cofiecemento unicamente coa finalidade e alcance de executar o establecido no
presente Convenio, respectando os requisitos establecidos no Regulamento (UE)
2016/679 do parlamento Europeo e do Consello do 27 de abril de 2016, relativo a
proteccion das persoas fisicas no que respecta ao tratamento de datos persoais e a
libre circulacién destes datos e polo que se derroga a Directiva 95/46/CE (Regulamento
xeral de proteccidn de datos, en diante, RXPD) e na Lei organica 3/2018, do 5 de
decembro, de protecciéon de datos persoais e garantia dos dereitos dixitais, e demais

normativa concordante na materia.

DECIMA.- DIVULGACION DA EXISTENCIA DESTE CONVENIO
As partes poderdn participar na promocion, divulgacién e difusién das actividades e dos
resultados obtidos coma consecuencia da execucion deste convenio mediante a

correspondente publicacién nas suas paxinas web e demais medios de comunicacién.

En proba de conformidade, asinase o presente convenio na data sinalada na sinatura

electrodnica.

POLO INSTITUTO GALEGO POLO CONSELLO DA AVOGACIA GALEGA
DA VIVENDA E SOLO
Angeles Vazquez Mejuto Lourdes Carballo Fidalgo

Data e hora: 01/02/2023 14:27:22

CARBALLO FIDALGO, MARIA LOURDES  Asinado por: VAZQUEZ MEJUTO, MARIA ANGELES
denta do Consello da Avogacia Galega ((--)) Cargo: Conselleira

01/02/2023 13:47:03

Asinado por:

Cargo: Pres
Data e hora

